
Nd. 439. Frumvarp til laga [219. mál]
um Kirkjubyggingasjóð.

Flm.: Gunnlaugur Finnsson, Ingvar Gíslason, Friðjón Þórðarson,
Gunnlaugur Stefánsson.

1. gr.
Hlutverk Kirkjubyggingasjóðs er að veita þjóðkirkjusöfnuðum lán til kirkju-

bygginga í sóknum landsins og til varanlegra endurbóta á eldri kirkjum.
Að fengnum meðmælum sóknarnefndar er heimilt að veita lán úr Kirkjubygg-

ingasjóði til kirkjubygginga eða endurbóta á kirkjum þótt í einkaeign séu, hafi hlut-
aðeigandi söfnuður neitað að taka við kirkjunni sem sóknarkirkju með sanngjörn-
um kjörum að dómi prófasts, enda sé kirkjan notuð í þágu þjóðkirkjusafnaðar svo
sem safnaðareign væri og eignir hennar ófullnægjandi til framkvæmdanna að
dómi sjóðsstjórnar.

Sjóðsstjórn setji sjóðnum starfsreglur er hljóti samþykki kirkjumálaráðherra.

2. gr.
Ríkissjóður skal árlega greiða í Kirkjubyggingasjóð eigi lægri upphæð en

35000000 kr. Verði sú upphæð endurskoðuð árlega með hliðsjón af byggingar-
vísitölu.
Stjórn sjóðsins skal skipuð þrem mönnum. Biskup Íslands á sæti í stjórninni og

er formaður hennar, en tveir stjórnarmenn skulu kosnir af Kirkjuþingi og jafn-
margir til vara. Skal annar þeirra vera leikmaður, en hinn prestur. Kjörtímabil er
fjögur ár.
Reikningar sjóðsins skulu birtir i Stjórnartíðindum.



3. gr.
Ekki má veita lán úr sjóðnum samkv. 1. gr. nema teikning af kirkjubyggingu eða

endurbót eldri kirkju hafi verið samþykkt af þriggja manna nefnd, er í skulu eiga
sæti biskup Íslands, húsameistari ríkisins og þriðji maður, sem kirkjumálaráðherra
skipar.
Árlegar tekjur kirkjunnar skulu vera til tryggingar láninu. Lánsupphæðin mið-

ast við stærð kirkju og má nema allt að 14000 kr. á hvern teningsmetra, þó aldrei
meira en 70000 kr. á hvern fermetra gólfflatar, og breytast þessar upphæðir, sbr.
1. mgr. 2. gr.
Byggingarlánin endurgreiðast með jöfnum afborgunum á 40 árum.
Til endurbóta eldri kirkna má eigi veita hærri lán en sem svarar % kostnaðar

samkvæmt reikningum, sem sjóðsstjórn úrskurðar.
Lánin endurgreiðast á 20 árum með jöfnum afborgunum.

4. gr.
Með lögum þessum eru úr gildi fallin lög um Kirkjubyggingasjóð, nr. 43 14. apríl

1954,með síðari breytingum.

5. gr.
Lög þessi öðlast gildi 1. janúar 1980.

Greinargerð.
Lög um Kirkjubyggingasjóð eru að stofni til frá árínu 1954 með breytingum

1962.Lágmarksframlag ríkissjóðs er þar ákveðið 1 milljón króna, og að sjálfsögðu
löngu úrelt orðið.

Fjárveitingar Alþingis hafa að vísu ekki miðast við lögbundið lágmark, en ljóst
er að þær eru nú að verðgildi aðeins hluti þess, sem miðað var við þegar lögunum
var breytt og áðurnefnt lágmark sett árið 1962.Við athugun á skýrslu um Kirkju-
byggingasjóð, sem gerð er í janúar 1979,kemur í ljós að lán til framkvæmda, sem
lánshæfar eru samkvæmt lögunum, nema aðeins 9.78% af þVÍ sem þau mættu vera
miðað við framreiknuð hámarksákvæði á lánum til einstakra framkvæmda sam-
kvæmt gildandi lögum.

Að því er varðar endurbyggingar eða endurbætur kirkna hefur aðeins verið
hægt að lána sem nemur 13.8% framkvæmdakostnaðar.
Til að fullnægja lánsþörfinni þyrfti Kirkjubyggingasjóður að hafa til ráðstöf-

unar rúmlega 500 milljónir króna. Má ljóst vera, að enda þótt þetta frv. verði
samþykkt er víðs fjarri að það bil verði brúað.
Komið hefur fram tregða fjárveitingavaldsins til að efla Kirkjubyggingasjóð

sem lánasjóð Í samræmi við breytt verðlag. Stafar það m. a. af þvi, að litið er á
sjóðinn sem styrktarsjóð þar sem lögbundið er að hann veiti vaxtalaus lán. Í frv. er
gert ráð fyrir að þetta lagaákvæði verði fellt niður, en ákvörðun um lánakjör lögð
í hendur sjóðsstjórnar og kirkjumálaráðherra.

Kirkjuþing starfar samkvæmt lögum frá 1957 og hafði því ekki tekið til starfa
þegar lögin um Kirkjubyggingasjóð voru sett 1954. Þá var eðlilegt að ákveða, að
Prestastefna kysi tvo menn í stjórn. Miðað við breyttar aðstæður virðist nú nær
lagi að fulltrúar verði kosnir af Kirkjuþingi, enda eiga þar sæti bæði fulltrúar leik-
manna og presta og kirkjubyggingar ekki síður málefni leikmanna og safnaða en
þjónandi presta.

Þá er það í samræmi við breytta lánastefnu í landinu að stytta lánstíma nokkuð,
þ. e. úr 50 árum í 40 ár. Er það liður í að efla sjóðinn sem lánasjóð, svo hann megi
verða virkari til að mæta aðkallandi þörfum hverju sinni.

Frumvarp þetta er hér flutt í meginatriðum óbreytt eins og síðasta Kirkjuþing
samþykkti það.



Athugasemdir við einstakar greinar.
Um 1. gr.

Hér er það nýmæli, að numið er burt það ákvæði að lánin skuli vera vaxtalaus,
en sjóðsstjórn setji sjóðnum starfsreglur, er hljóti samþykki kirkjumálaráðherra.

Um 2. gr.
Hér er tekið mið af verðlagsþróuninni frá því að lágmarksupphæð var ákveðin

1 millj. kr. í upphafi árs 1962. Enn fremur er gert ráð fyrir að tveir stjórnarmenn
verði kjörnir af Kirkjuþingi í stað Prestastefnu.

Um 3. gr.
Hér eru tölur framreiknaðar í samræmi við 2. gr. og lánstími styttur.

Um 4. og 5. gr.
Þarfnast ekki skýringa.


